
Daniela Risch, 
ið umboðaði 
Týskland í Miss 
World kappingini 
í 2005, verður 
gestabarrvørður í 
Maverick í Klaksvík 
og Eclipse í Havn 
komandi vikuskiftið

Niels Uni Dam
nielsuni@sosialurin.fo

Føroyar fær í vikuskiftnum 
vitjan av einu,m forkunnug­
um gesti, tá ein fyrrverandi 
Miss World luttakari stendur 
handan barrdiskin í Mave­
rick í Klaksvík og Eclipse í 
Havn. Talan er um Danielu 
Risch, ið vann týska umfarið 
av  Miss World­kappingini í 
2005. Eins og fyrrverandi 

pornostjørnan Katja K 
gjørdi tað fyri nøkrum árum 
síðani, fer týska sprundið at 
royna seg sum gestabarr­
vørður. Samstundis verður 
høvið hjá vitjandi at fáa eitt 
lítið prát við Danielu, meðan 
hon skeinkir í glasið, skrivar 
byin.fo

Umframt at umboða Týsk­
land í Miss World kapping­
ini kann Daniela Risch 
reypa um heiðurin “Miss 
Haw­aiian Tropic II” í Týsk­
landi í ár umframt, at hon 
vann heiðurin “Miss Euro­
pean Queen 2007”.

Daniela Risch stendur 
handan barrina í Maverick 
fríggjakvøldið og í Eclipse 
leygarkvøldið. Meir fæst at 
vita og síggja á byin.fo , har 
tað er link til hennara 
myspace síðu.

Miss Týsk-
land vitjar 
í Føroyum

FISKIKAPPING
Tíðindaskriv

Viðrar verður árliga fiski­
kappingin í Norðoyggjum 
leygardagin 8. september

Úr Norðoyggjum siga 
teir, at komandi vikuskifti 
verður ein hampiliga góð 
streymloysa, og tí hevur 
Stuðulsfelagið fyri skúla­
skipið M/S DRAGIN 
avgjørt at skipa fyri tí 
árligu fiskikappingini, 
sum er fyri allar Norð­
oyggjar..

Í fjør var tað báturin 
“Hvítiklettur” við monnun­
um Erling og Marius 
Vilhelmsen, sum var bestir, 
og fingu teir steyp til ognar 

eins og ferðasteyp. Næst­
bestur bátur var “Fiskanes” 
við Mikkjal Pauli Lamhauge 
og Eiler Jørgensen, og 
triðbestur var “Svartiklettur” 
við Elmar Simonsen og 
Kennet Justesen.

Frá kl. 7.30 fáa allir bát­
ar, sum fara av vágni í 
Klaksvík luttøkuskjøl 
umborð á “Draganum”. 
Luttakarar á Borðoyavík 
og Árnafirði fáa eisini 
luttøkuskjal umborð á 
“Draganum”, men í 
Hvannasundi og Norðdepli 
fæst luttøkuskjalið við 
Frostvirkið, og á Viðareiði 
fæst tað niðri á Eiðsvík. 
Luttøkugjaldið er 20 kr. 
pr. mann.

Hvør fjøl á flot í 
Klaksvík leygardagin

Pening­
ur­in, ið 
kemur­ 
inn í fiski­
kappingini, 
fer­ ósker­d­
ur­ til 
Dr­agan

For­kunnug vitjan í Klaksvík og Havn komandi vikuskiftið. 
Daniela Risch, sum umboðaði Týskland í Miss Wor­ld 
kappingini fyr­i tveimum ár­um síðani, kemur­ nú hendanvegin


